
bRihatpArAsharahorAshAstramh 31-40

బృహత్పారాశరహోరాశాస్త్రమ్  ౩౧-౪౦

అథాఽర్గలాధ్యాయః  ॥ ౩౧॥
భగవాన్యాఽర్గలా  ప్రోక్తా  శుభదా భవతాఽధునా ।
తామహం స్రోతుమిచ్ఛామి  సలక్షణఫలం మునే ॥ ౧॥
మైత్రేయ   సార్గలా  నామ యయాభావఫలం దృఢమ్ ।
స్థిరం  ఖేటఫలం చ స్యాత్ సాఽధునా కథ్యతే మయా ॥౨॥
చతుర్థే చ ధనే లాభే గ్రహే  జ్ఞేయా  తదర్గలా  ।
తద్బాధకాః క్రమాత్  ఖేటా వ్యోమరిష్ఫతృతీయగాః ॥ ౩॥
నిర్బలా న్యూనసంఖ్యా వా బాధకా నైవ  సమ్మతాః ।
తృతీయే వ్యాధికాః పాపా యత్ర మైత్రేయ   బాధకాః ॥ ౪॥
తత్రాపి  చార్గలా  జ్ఞేయా  విపరీతా ద్విజోత్తమ ।
తథాపి ఖేటభావానాం ఫలమర్గలితం  విదుః ॥ ౫॥
పఞ్చమం చార్గలాస్థానం   నవమం తద్విరోధకృత్ ।
తమోగ్రహభవా  సా చ వ్యత్యయాజ్ జ్ఞాయతే  ద్విజ ॥౬॥
ఏకగ్రహా  కనిష్ఠా సా ద్విగ్రహా  మధ్యమా స్మృతా ।
అర్గలా  ద్వ్యధికోత్పన్నా మునిభిః కథితోత్తమా ॥ ౭॥
రాశితో గ్రహతశ్చాపి  విజ్ఞేయా  ద్వివిధాఽర్గలా  ।
నిర్బాధకా సుఫలదా విఫలా చ సబాధకా ॥౮॥
యత్ర రాశౌ స్థితః  ఖేటస్తస్య పాకాన్తరం యదా ।
తస్మిన్ కాలే ఫలం జ్ఞేయం  నిర్విశంకం ద్విజోత్తమ ॥౯॥
అర్గలాం  ప్రతిబన్ధఞ్చ   కథమాంఘ్రిచతుర్థయోః   ।
ద్విత్ర్యఙ్ఘ్రయోశ్చ   మిథో విప్ర చిన్తయేదితి  మే మతమ్ ॥ ౧౦॥

పదే లగ్నే మదే వాపి నిరాభాసార్గలా  యదా ।
తదా జాతోఽతివిఖ్యాతో బహుభాగ్యయుతో భవేత్ ॥ ౧౧॥
యస్య పాపః శుభో వాపి గ్రహస్తిష్ఠేత్   శుభార్గలే  ।
తేన ద్రష్ట్రేక్షితం   లగ్నం ప్రాబల్యాయోపకల్ప్యతే  ॥ ౧౨॥
సార్గలే  చ ధనే విప్ర ధనధాన్యసమన్వితః ।
తృతీయే సోదరాదీనాం సుఖముక్తం మనీషిభిః ॥ ౧౩॥
చతుర్థే సార్గలే  గేహపశుబన్ధుకులైర్యుతః   ।
పఞ్చమే పుత్రపౌత్రాదిసంయుతో   బుద్ధిమాన్నరః  ॥ ౧౪॥
షష్ఠే రిపుభయం కామే ధనదారసుఖం బహు ।
అష్టమే  జాయతే కష్టం  ధర్మే భాగ్యోదయో భవేత్ ॥ ౧౫॥
దశమే రాజసమ్మానం లాభే లాభసమన్వితః ।
సార్గలే  చ వ్యయే విప్ర వ్యయాధిక్యం ప్రజాయతే  ॥ ౧౬॥
శుభగ్రహార్గలాయాం   తు సౌఖ్యం బహువిధం భవేత్ ।
మధ్యం పాపార్గలాయాం  చ మిశ్రాయామపి  చోత్తమమ్ ॥ ౧౭॥
లగ్నపఞ్చమభాగ్యేషు సార్గలేషు  ద్విజోత్తమ ।
జాతశ్చ జాయతే రాజా భాగ్యవాన్ నాత్ర సంశయః ॥ ౧౮॥

అథ కారకాధ్యాయః ॥ ౩౨॥
అథాఽహం సమ్ప్రవక్ష్యామి గ్రహానాత్మాదికారకాన్  ।
సప్తరవ్యాదిశన్యన్తాన్ రాహ్వన్తాన్ వాఽష్టసంఖ్యకాన్  ॥ ౧॥
అంశైః  సమౌగ్నహౌ ద్వౌ చేద్రాహ్వన్తన్  చిన్తయేత్ తదా ।
సప్తైవ  కారకానేవం కేచిదష్టౌ ప్రచక్షతే  ॥౨॥
అత్మా సూర్యాదిఖేటానాం మధ్యే హ్యంశాధికో గ్రహః  ।
అంశసామ్యే కలాధిక్యాత్ తత్సామ్యే వికలాధికః ॥ ౩॥
బుధౌ రాశికలాధిక్యత్ గ్రాహ్వో  నైవాత్మకారకః  ।
అంశాధికః కారకః స్యాదల్పభాగోఽన్త్యకారకః ॥ ౪॥
మధ్యాంశో మధ్యఖేటః స్యాదుపఖేటః స ఏవ హి ।
విలోమగమనాద్రాహోరంశాః  శోధ్యాః ఖవహ్నితః ॥ ౫॥

అంశక్రమాదధోఽధఃస్థాశ్చరాఖ్యాః   కారకా ఇతి ।
ఆత్మాఖ్యకారకస్తేషు ప్రధానం  కథ్యతే ద్విజ ॥౬॥
స ఏవ జాతకాధీశో విజ్ఞేయో  ద్విజసత్తమ ।
యథాభూమౌ ప్రసిద్ధోఽస్తి   నరాణాం క్షితిపాలకః ॥ ౭॥
సర్వవార్తాధికారీ చ బన్ధకృన్మోక్షక్రత్   తథా ॥౮॥
యథా రాజాజ్ఞయా  విప్రా పుత్రామాత్యాదయో  జనాః ।
సమర్థా లోకకార్యేషు తథైవాన్యేపి  కారకాః ॥౯॥
ఆత్మానుకూలమేవాత్ర భవన్తి ఫలదాయకః ।
ప్రతికూలే  యథాభూపే సర్వేఽమాత్యాదయో ద్విజ ॥ ౧౦॥
కర్య కర్తుం మనుష్యానాం న సమర్థా భవన్తి హి ।
తథాఽత్మకారకే క్రూరే  నాఽన్యే స్వశుభదాయకః ॥ ౧౧॥
అనుకూలే నృపే యద్వత్ సర్వేఽమాత్యాదయో ద్విజ ।
నాశుభం కుర్వతే తద్వనాన్యే స్వాశుభదాయకాః ॥ ౧౨॥
ఆత్మాకారకభాగేభ్యో న్యూనాంశోఽమాత్యకారకః ।
తస్మాన్న్యూనాంశకో భ్రాతా  తన్న్యూనోమాతృసంజ్ఞకః  ॥ ౧౩॥
తన్న్యూనాంశః పితాతస్మాదల్పాంశః పుత్రకారకః  ।
పుత్రాన్న్యూనాంశకో  జ్ఞతిర్జ్ఞాతేర్న్యూనాంశకో   హి యః ॥ ౧౪॥
స దారకారకో జ్ఞేయో  నిర్విశంకే ద్విజోత్తమ ।
చరాఖ్యకారలా ఏతే బ్రాహ్మణా  కథితాః పురా ॥ ౧౫॥
మాతృకారకమేవాఽన్యే వదన్తి సుతకారకమ్ ।
ద్వౌ గ్రహౌ  భాగతుల్యౌ చేజ్జాయేతాం  యస్య జన్మని ॥ ౧౬॥
తదగ్రకారకస్యైవం   లోపో జ్ఞేయో  ద్విజోత్తమ ।
స్థిరకారకవశాత్తస్య  ఫలం జ్ఞేయం  శుభాఽశుభమ్ ॥ ౧౭॥
అధునా సమ్ప్రవక్ష్యామి స్థిరాఖ్యాన్  కరకగ్రహాన్  ।
స పితృకారకో జ్ఞేయో యో బలీ రవిశుక్రయోః  ॥ ౧౮॥
చన్ద్రారయోర్బలీ  ఖేటో మాతృకారక ఉచ్యతే ।

భౌమతో భగినీ శ్యాలః కనీయాన్ జననీత్యపి ॥ ౧౯॥
బుధాన్మాతృసజాతీయామాతులాద్యాశ్చ బాన్ధవాః  ।
గురోః పితామహః శుక్రాత్  పితః పుత్రః  శనైశ్చరాత్  ॥౨౦॥
విప్రాన్తేవాసినః   పత్నీ పితరౌ శ్వశురౌ తథా ।
మాతామహాదయశ్చిన్త్యా ఏతే చ స్థిరకారకా  ॥౨౧॥
అథాఽహం కారకాన్ వక్ష్యే ఖేటభావవశాద్ద్విజ  ।
రవితః పున్>యభే తాతశ్చన్ద్రాన్మాతా  చతుర్థకే  ॥౨౨॥
కుజాత్ తృతీయతో భ్రాతా  బుధాత్ షష్థే చ మాతులః ।
దేవేజ్యాత్ పఞ్చమాత్ పుత్రో దారాః శుక్రాచ్చ  సప్తమే ॥౨౩॥
మన్దాదష్టమతో   మృత్యుః పిత్రాదీనాం  విచిన్తయేత్ ।
ఇతి సర్వ విచార్యైవ  బుధస్తత్తత్  ఫలం వదేత్ ॥౨౪॥
అథాఽహం సమ్ప్రవక్ష్యామి ప్రసఙ్గాద్యోగకారకాన్   ।
ఖేటాన్ జన్మని జాతస్య మిశ్రః  స్థితివశాద్  ద్విజ ॥౨౫॥
స్వర్క్షే స్వోచ్చే చ మిత్రర్క్షే  మిథః కేన్ద్రగతా  గ్రహాః  ।
తే సర్వే కారకాస్తేషు కర్మగస్తు విశేషతః ॥౨౬॥
యథా లగ్నే సుఖే కామే స్వోర్క్షోచ్చస్థా  గ్రహా  ద్విజ ।
భవన్తి కారకాఖ్యాస్తే విశేషేణ చ ఖే స్థితాః  ॥౨౭॥
స్వమిత్రోచ్చర్క్షగో   హేతురన్యోఽన్యం యది కేన్ద్రగః  ।
సుహృత్ తద్గుణసమ్పన్నః  సోఽపి కారక ఉచ్యతే ॥౨౮॥
నీచాన్వయేఽపియో జాతః విద్యమానే చ కారకే ।
సోఽపి రాజమనో విప్ర ధనవాన్ సుఖసంయుతః ॥౨౯॥
రాజవంశసముత్పన్నో రాజా భవతి నిశ్చయాత్ ।
ఏవం కులానుసారేణ కారకేభ్యః ఫలం వదేత్ ॥ ౩౦॥
అథాఽహం సమ్ప్రవక్ష్యామి విశేషం భావకారకాన్ ।
జనస్య జన్మలగ్నం యత్ విన్ద్యాదాత్మకారకమ్  ॥ ౩౧॥
ధనభావం విజానీయాద్ దారకారకమేవ హి ।
ఏకాదశేఽగ్రజాతస్య  తృతీయే తు కనీయసః ॥ ౩౨॥

సుతే సుతం విజానీయాత్ పత్నీం సప్తమభావతః ।
సుతభవే గ్రహో  యః స్యాత్ సోఽపి కారక ఉచ్యతే ॥ ౩౩॥
సూర్యో గురుః కుజః సోమో గురుర్భౌభః సితః శనిః ।
గురుశ్చన్ద్రసుతో  జీవో మన్దశ్చ  భవకారకాః ॥ ౩౪॥
పునస్తన్వాదయో భావః స్థాప్యాస్తేషాం  శుభాఽశుభమ్ ।
లాభస్తృతీయో రన్ధ్రశ్చ  శత్రుసంజ్ఞధనవ్యయాః   ॥ ౩౫॥
ఏతే భావాః సమాఖ్యాతాః క్రూరాఖ్యా  ద్విజసత్తమ ।
ఏషాంయోగేనయో భావస్తస్య హానిః ప్రజాయతే  ॥ ౩౬॥
భావా భద్రాశ్చ  కేన్ద్రారవ్యాః  కోణాఖ్యౌ ద్విజసత్తమ ।
ఏషాం సంయోగమాత్రేణ  హ్వశుభోఽపి శుభో భవేత్ ॥ ౩౭॥

అథ కారకాంశఫలాధ్యాయః ॥ ౩౩॥
అథాఽహం సమ్ప్రవక్ష్యామి కారకాంశఫలం ద్విజ ।
మేషాదిరాశిగే స్వాంశే యథావద్ బ్రహ్మభాషితమ్  ॥ ౧॥
గృహేమూషకమార్జారా  మేషాంశే హ్వాత్మకారకే ।
సదా భయప్రదా  విప్ర పాపయుక్తే విశేషతః ॥౨॥
వృషాంశకగతే స్వస్మిన్ సుఖదాశ్చ చతుష్పదాః ।
మిథునాంశగతే తస్మిన్ కణ్డ్వాదివ్యాధిసమ్భవః  ॥ ౩॥
కర్కాంశే చ జలాద్భీతిః సిమ్హాంశే  శ్వపదాద్భయమ్ ।
కణ్డూః  స్థౌల్యఞ్చ  కన్యాంశే తథా వహ్నికణాద్భయమ్ ॥ ౪॥
తులాంశే చ వణిగ్ జాతో వస్రాదినిర్మితౌ  పటుః ।
అల్యంశే సర్పతో భీతిః పీడా మాతుః పయోధరే ॥ ౫॥
ధనురంశే క్రమాదుచ్చాత్  పతనం వాహనాదపి ।
మరకాంశే జలోద్భూతైర్జన్తుభిః   ఖేచరస్తథా ॥౬॥
శంఖముక్తాప్రవాలాద్యైర్లాభో    భవతి నిశ్చితః ।
కుమ్భాంశే చ తడాగాదికారకో జాయతే జనః ॥ ౭॥
మీనాంశే కారకే జాతో ముక్తిభాగ్ ద్విజసత్తమ ।
నాఽశుభం శుభసందృష్టే న శుభం పాపవీక్షితే ॥౮॥

కారకాంశే శుభే విప్ర లగ్నాంశే చ శుభగ్రహే  ।
శుభసంవీక్షితే జాతో రాజా భవతి నిశ్చితః ॥౯॥
స్వాంశాచ్ఛుభగ్రహాః  కేన్ద్రే  కోణే వా పాపవర్జితాః  ।
ధనవిద్యాయుతో జాతో మిశ్రైర్మిశ్రఫలం   వదేద్ ॥ ౧౦॥
ఉపగ్రహే  చ విప్రేన్ద్ర   స్వోచ్చస్వర్క్షంసుభర్క్షగే   ।
పాపదృగ్రహితే  చాఽన్త్యే కైవల్యంతస్య  నిర్దిశేత్  ॥ ౧౧॥
చన్ద్రాఽరభృగువర్గస్థ   కారకే పారదారికః ।
విపర్యస్థేఽన్యథా  జ్ఞేయం  ఫలం సర్వం విచక్షణైః  ॥ ౧౨॥
కారకాంశే రవౌ జాతో రాజకార్యపరో ద్విజ ।
పూర్ణేన్ద్రౌ   భోగవాన్ విద్వాన్ శుక్రదృష్టే  విశేషతః ॥ ౧౩॥
స్వాంశే బలయుతే భౌమే జాతః కన్తాయుఘీ భవేత్ ।
వహ్నిజీవీ నరో వాఽపి రసవాదీ చ జాయతే ॥ ౧౪॥
బుధే బలయుతే స్వాంశే కలాశిల్పవిచక్షనః ।
వాణిజ్యకుశలశ్చాపి బుద్ధివిద్యాసమన్వితః  ॥ ౧౫॥
సుకర్మా జ్ఞాననిష్ఠశ్చ   వేదవిత్ స్వాంశగే గురౌ ।
శుక్రే శతేన్ద్రియః  కామీ రాజకీతో భవేన్నరః ॥ ౧౬॥
శనౌ స్వాంశగతే జాతః స్వకులోచితకర్మకృత్ ।
రాహౌ చౌరశ్చ ధనుష్కో జాతో వా లోహయన్త్రకృత్  ॥ ౧౭॥
విషవైద్యోఽథవా  విప్ర జాయతే నాఽత్ర సంశయః ।
వ్యయహారీ గజాదీనాం కేతౌ చౌరశ్చ జాయతే ॥ ౧౮॥
రవిరాహూయదా స్వాంశే సర్పాద్ భీతిః ప్రజాయతే  ।
శుభదృష్టౌ భయం నైవ  పాపదృష్టౌ మృతిభవేత్ ॥ ౧౯॥
శుభషడ్వర్గసంయుక్తౌ  విషవైద్యో  భవేన్ తదా ।
భౌమేక్షితే కారకాంశే భానుస్వర్భానుసంయుతే ॥౨౦॥
అన్యగ్ర్హా న పశ్యన్తి  స్వవేశ్మపరదాహకః ।
తస్మిన్ బుధేక్షి తే చాపి వహ్నిదో నైవ  జాయతే ॥౨౧॥

పాపర్క్షే గురుణా దృష్టే సమీపగృహదాహకః ।
శుక్రదృష్టే  తు విప్రేన్ద్ర   గృహదాహో న జాయతే ॥౨౨॥
గులికేన యుతే స్వాంశే పూర్ణచన్ద్రేణ   వీక్షితే ।
చౌరైర్హృతధనో   జాతః స్వయం చౌరోఽథవా భవేత్ ॥౨౩॥
గృహాదృష్టే సగులికే విపదో వా విషైర్హతః   ।
బుధదృష్టే బృహద్వీజో జాయతే నాఽత్ర సంశయః ॥౨౪॥
సకేతౌ కారకాంశే చ పాపదృష్టే ద్విజోత్తమ ।
జాతస్య కర్ణరోగో  వా కర్ణచ్ఛేదః  ప్రజాయతే  ॥౨౫॥
భృగుపుత్రేక్షితే  తస్మిన్ దీక్షితో జాయతే జనః ।
బుధార్కిదృష్టే నిర్వీర్యో జాయతే మానవో ధ్రువమ్  ॥౨౬॥
బుధశుక్రేక్షితే  తస్మిన్ దాసీపుత్రః  ప్రజాయతే  ।
పునర్భవాసుతో వాఽపి జాయతే నాఽత్ర సంశయః ॥౨౭॥
తపస్వీ సనినా దృష్టే జాతః ప్రేష్యోఽథవా  భవేత్ ।
శనిమాత్రేక్షితే  తస్మిన్ జాతః సంన్యాసివేషవాన్ ॥౨౮॥
రవిసుక్రేక్షితే  తస్మిన్ రాజప్రేష్యో  జనో భవేత్ ।
ఇతిసంక్షేపతః ప్రోక్తం   కారకాంశఫలం ద్విజ ॥౨౯॥
స్వాంశాద్ధనే  చ శుక్రారవర్గే  స్యాత్ పారదారికః ।
తయోర్దృగ్యోగతో  జ్ఞేయమిదమామరణం  ఫలమ్ ॥ ౩౦॥
కేతౌ తత్ప్రతిబన్ధః  స్యాత్ గురౌ తు స్రైణ  ఏవ సః ।
రాహౌ చాఽర్థనివృత్తిః  స్యాత్ కారకాంశాద్ ద్వితీయగే ॥ ౩౧॥
స్వాంశాత్ తృతీయగే పాపే జాతః శూరః ప్రతాపవాన్  ।
తస్మిన్ శుభగ్రహే  జాతః కాతరో నాత్ర సంశయః ॥ ౩౨॥
స్వాంశాచ్చతుర్థభావే  తు చన్ద్రశుక్రయుతేక్షితే   ।
తత్ర వా స్వోచ్చగే ఖేటే జాతః ప్రాసాదవాన్  భవేత్ ॥ ౩౩॥
శనిరాహుయుతే తస్మైన్  జాతస్య చ శిలాగృహమ్ ।
ఐష్టికం  కుజకేతుభ్యాం గురుణా దారవం గృహమ్ ॥ ౩౪॥
తార్ణ తు రవిణా ప్రోక్తం   జాతస్య భవనం ద్విజ ।

చన్ద్రే  త్వనావృతే దేశే పత్నీయూగః ప్రజాయతే  ॥ ౩౫॥
పఞ్చమే కుజరాహుభ్యాం క్షయరోగస్య సంభవః ।
రాత్రినాథేన  దృష్టాభ్యాం  నిశ్చయేన ప్రజాయతే  ॥ ౩౬॥
కుజదృష్టౌ తు జాతస్య పిటకాదిగదో భవేత్ ।
కేతుదృష్టౌ తు గ్రహణీ  జలరోగోఽథవా ద్విజ ॥ ౩౭॥
సరాహుగులికే తత్ర భయం క్షుదవిషోద్భవమ్ ।
బుధే పరమహంసశ్చ లగుడీ వా ప్రజాయతే  ॥ ౩౮॥
రవౌ ఖేడ్గధరో  జాతః కుజే కున్తాయుధీ భవేత్ ।
శనౌ ధనుర్ధరో  జ్ఞేయో  రాహౌ చ లోహయన్త్రవాన్  ॥ ౩౯॥
కేతౌ చ ఘటికాయన్త్రీ మానవో జాయతే ద్విజ ।
భార్గవే  తు కవిర్వాగ్మీ కావ్యజ్ఞో జాయతే జనః ॥ ౪౦॥
స్వాంశే తత్పఞ్చమే వాఽపి చన్ద్రేజ్యాభ్యాం  చ గ్రన్థకృత్   ।
శుక్రేణ  కిఞ్చిదూనోఽసౌ తతోఽప్యల్పో బుధేన చ ॥ ౪౧॥
గురుణా కేవలేనైవ  సర్వవిద్ గ్రన్థకృత్   తథా ।
వేదవేదాన్తవిచ్చాపి న వాగ్మీ శాబ్దకోఽపి  సన్ ॥ ౪౨॥
నైయాయికః  కుజేనాసౌ జ్ఞేన  మీమాంసకస్తథా ।
సభాజడస్తు శనినా గీతజ్ఞో రవిణా స్మృతః ॥ ౪౩॥
చన్ద్రేణ  సాంఖ్యయోగజ్ఞః  సాహిత్యజ్ఞశ్చ  గాయకః ।
కేతునా గణితజ్ఞోఽసౌ  రాహణాఽపి తథైవ  చ ॥ ౪౪॥
సప్రదాయస్య  సిధ్హిః  స్యాత్ గురుసమ్బన్ధతో  ద్విజ ।
స్వాంశాద్ ద్వితీయతః కేచిత్ ఫలమేవం వదన్తి హి ॥ ౪౫॥
స్వాంశాత్ షష్ఠగతే  పాపే కర్షకో  జాయతే జనః ।
శుభగ్రహేఽలసశ్చేతి  తృతీయేఽపి ఫలం స్మృతమ్ ॥ ౪౬॥
ద్యూనే చన్ద్రగురు  యస్య భార్యా తస్యాతిసున్దరీ  ।
తత్ర కామవతీ శుక్రే బుధే చైవ  కలావతీ ॥ ౪౭॥
రవౌ చ స్వకులే గుప్తా శనౌ చాపి వయోఽధికా ।
తపస్వినీ రుజాఢ్య వా రాహౌ చ విధవా స్మృతా ॥ ౪౮॥

శుభస్వామియుతే రన్ధ్రే  స్వాంశాద్ దీర్ఘాయురుచ్యతే  ।
పాపేక్షితయుతేఽల్పాయుర్మధ్యాయుర్మిశ్రదృగ్యుతే  ॥ ౪౯॥
కారకాంశాచ్చ నవమే శుభగ్రహయుతేక్షిత  ।
సత్యవాదీ గురౌ భక్తః స్వధర్మనిరతో నరః ॥ ౫౦॥
స్వాంశాచ్చ నవమే భావే పాపగ్రహయుతేక్షితే  ।
స్వధర్మనిరతో బాల్యే మిథ్యావాదీ చ వార్ధకే  ॥ ౫౧॥
నవమే కారకాంశాచ్చ శనిరాహుయుతేక్షితే ।
గురుద్రోహీ  భవేద్ బాలః శాస్త్రేషు  విముఖో నరః ॥ ౫౨॥
కారకాంశాచ్చ నవమే గురుభానుయుతేక్షితే ।
తదాఽపి గురుద్రోహీ  స్యాత్ గురువాక్యం న మన్యతే ॥ ౫౩॥
కారకాంశాచ్చ నవమే శుక్రభౌమయుతేక్షితే  ।
షడ్వర్గాదికయోగే  తు మరణం పారదారికమ్ ॥ ౫౪॥
కారకాంశాచ్చ నవమే జ్ఞేన్దుయుక్తేక్షితే   ద్విజ ।
పరస్త్రీ సఙ్గమాద్  బాలో బన్ధకో  భవతి ధ్రువమ్  ॥ ౫౫॥
నవమే కేవలేనైవే  గురుణా చయుతేక్షితే ।
స్త్రీలోతుపో  భవేజ్జాతో  విషయీ చైవ  జాయతే ॥ ౫౬॥
కారకాంశాచ్చ దశమే శుభల్హేటయుతేక్షితే  ।
స్థిరవిత్తో  భవేద్ బాలో గమ్భీరో బలబుద్ధిమాన్  ॥ ౫౭॥
దశమే కారకాంశాచ్చ పాపఖేటయుతేక్షితే ।
వ్యాపారే జాయతే హానిః పితృసౌఖ్యేన వర్జితః  ॥ ౫౮॥
దశమే కారకాంశాచ్చ బుధశుక్రయుతేక్షితే  ।
వ్యాపారే బహులాభశ్చ మహత్కర్మకఓర్ నరః ॥ ౫౯॥
కారకాంశాచ్చ దశమే రవిచన్ద్రయుతేక్షితే  ।
గురుదృష్టయుతే  విప్ర జాతకో రాజ్యభాగ్ భవేత్ ॥౬౦॥
స్వాంశాదేకాదశే స్థానే  శుభఖేటయుతేక్షితే ।
భ్రాతృసౌఖ్యయుతో  బాలః సర్వకార్యేషు లాభకృత్ ॥౬౧॥
ఏకాదశే సపాపే తు కుమార్గాల్లాబకృన్నరః   ।
విఖ్యాతో విక్రమీ  చైవ  జాయతే నాఽత్ర సంశయః ॥౬౨॥

కారకాంశాద్ వ్యయస్థానే  సద్గ్రహే  సద్వ్యయో భవేత్ ।
అసద్వ్యయోఽశుభే జ్ఞయో  గ్రహాభావే  చ సత్ఫలమ్ ॥౬౩॥
కారకాంశాద్ వ్యయస్థానే  స్వభోచ్చస్థే శుభగ్రహే  ।
సద్గతిర్జాయతే   తస్య శుభలోకమవాప్నుయాత్ ॥౬౪॥
కారకాంశాద్ వ్యయే కేతౌ శుభఖేటయుతేక్షితే ।
తదా తు జాయతే ముక్తిః సాయుజ్యపదమాప్నుయాత్ ॥౬౫॥
మేషే ధనుషి వా కేతౌ కారకాంశాత్ వ్యయే స్థితే  ।
శుభఖేటేన సన్దృష్టే  సాయుజపదమాప్నుయాత్ ॥౬౬॥
వ్యయే చ కేవలే కేతౌ పాపయుక్తేక్షితేపి వా ।
న తదా జాయతే ముక్తిః శుభలోకం న పశ్యతి ॥౬౭॥
రవిణా సంయుతే కేతౌ కారకాంశాద్ వ్యయస్థితే  ।
శివభక్తిర్భవేస్యత్త నిర్విశంకం ద్విజోత్తమ ॥౬౮॥
చన్ద్రేణ  సంయుతే కేతౌ కారకాంశాద్ వ్యయస్థితే  ।
గౌర్యాం భక్తిర్భవేత్తస్య శాక్తికో జాయతే నరః ॥౬౯॥
శుక్రేణ  సంయుతే కేతౌ కారకాంశాద్ వ్యయస్థితే  ।
లక్ష్మ్యాం సఞ్జాయతే  భక్తిర్జాతకో  సౌ సమృద్ధిమాన్  ॥ ౭౦॥
కుజేన సంయుతే కేతౌ స్కన్దభక్తౌ  భవేన్నరః ।
వైష్ణవో   బుధసౌరిభ్యాం గురుణా శివభక్తిమాన్ ॥ ౭౧॥
రాహుణా తామసీం దుర్గాం  సేవతే క్షుద్రదేవతామ్  ।
భక్తిః స్కన్దేఽథ  హేరభ్భే శిఖినా కేవలేన వా ॥ ౭౨॥
కారకాంశాద్ వ్యయే సౌరిః పాపరాశౌ యదా భవేత్ ।
తదాఽపి క్షుద్రదేవస్య  భక్తిస్తస్య   న సంశయః ॥ ౭౩॥
పాపర్క్షేఽపి  శనౌ సుక్రే తదాఽపి క్షుద్రసేవకః  ।
అమాత్యకారకాత్ షష్ఠేప్తేవమేవ   ఫలం వదేత్ ॥ ౭౪॥
కారకాంశాత్ త్రికోణస్థే  పాపఖేతద్వయే ద్విజ ।
మానవో మన్త్రతన్త్రజ్ఞో   జాయతే నాఽత్ర సంశయః ॥ ౭౫॥

పాపేన వీక్షితే తత్ర జాతో నిగ్రాహకో  భవేత్ ।
శుభైర్నిరీక్షితే  తస్మిన్ నరోఽనుగ్రాహకో  భవేత్ ॥ ౭౬॥
శుక్రదృష్టే  విధౌ స్వాంశే రసవాదీ భవేన్నరః ।
బుధదృష్టే చ సద్వైద్యః  సర్వరోగహరో భవేత్ ॥ ౭౭॥
శుక్రదృష్టే  సుఖే చన్ద్రే  పాణ్డుశ్విత్రీ  భవేన్నరః ।
భౌమదృష్టే మహారోగీ రక్తపిత్తార్దితో  భవేత్ ॥ ౭౮॥
కేతుదృష్టే సుఖే చంద్రే నీలకుష్ఠీ ప్రజాయతే  ।
చతుర్థే పఞ్చమేవాఽహి స్థితౌ  రాహుకుజౌ యది ॥ ౭౯॥
క్షయరోగో భవేత్ తస్య చన్ద్రదృష్టౌ  తు నిశ్చితః ।
స్వాంశాత్ సుఖే సుతే వాఽపి కేవలః సంస్థితః  కుజః ॥౮౦॥
పిట్కాదిర్భవేత్ తస్య తదా రోగో న సంశయః ।
గ్రహణీ  జలరోగో వా తత్ర కేతౌ స్థితే  సతి ॥౮౧॥
ఖ్వర్భానుగులికౌ తత్ర విషవైద్యో  విషార్దితః  ।
స్వాంశకాత్ పఞ్చమే భావే కేవలే సంస్థితే  శనౌ ॥౮౨॥
ధనుర్విద్యావిదా జాతా భవన్త్యత్ర న సంశయః ।
కేతౌ చ కేవలే తత్ర ఘటికాయన్త్రకారకః  ॥౮౩॥
బుధే పరమహంసో వా దణ్డీ భవతి మానవః ।
లోహయన్త్రీ తథా రాహౌ రవౌ ఖేడ్గధరో  భవేత్ ॥౮౪॥
కేవలే చ కుజే తత్ర జాతః కున్తాస్త్రధారకః  ।
స్వాంశే వా పన్ఽచమే స్వాంశాచ్చన్ద్రేజ్యౌ  సంస్థితౌ  తదా ॥౮౫॥
గ్రన్థకర్తా   భవేజ్జాతః  సర్వవిద్యావిశారదః ।
తత్ర దైత్యగురౌ  కిఞ్చిదూనగ్రన్థకరో   భవేత్ ॥౮౬॥
బుధే తత్ర తతోఽప్యూనగ్రన్థకర్త్తా    ప్రజాయతే  ।
తత్ర శుక్రే కవిర్వాగ్మీ కావ్యజ్ఞశ్చ  ప్రజాయతే  ॥౮౭॥
సర్వవిద్గ్రాన్థికో   జీవే న వాగ్మీ చ సభాదిషు ।
శబ్దజ్ఞశ్చ   విశేషేణ వేదవేదాన్తవిత్ తథా ॥౮౮॥
సభాజడో భవేద్ బాల ఉక్తస్థానగతే  శనౌ ।

మీమాంసకో భవేన్నూనముక్తస్థానగతే  బుధే ॥౮౯॥
స్వాంశే వా పఞ్చమే భౌమే జాతో నైయాయికో  భవేత్ ।
చన్ద్రే  చ సాంఖ్యయోగజ్ఞః  సాహిత్యజ్ఞశ్చ  గాయకః ॥౯౦॥
రవౌ వేదాన్తవిచ్చైవ  గీతజ్ఞశ్చ  ప్రజాయతే  ।
కేతౌ చ గణితజ్ఞః  స్యాజ్జ్యోతిఃశాస్త్రవిశారదః   ॥౯౧॥
సమ్ప్రదాయస్య సంసిద్ధిర్గురుసమ్బన్ధతో    భవేత్ ।
ద్వితీయే చ తృతీయే చ స్వాంశాదేవం విచారయేత్ ॥౯౨॥
భావే సూక్ష్మఫలం జ్ఞాత్వా  జాతకస్య ఫలం వదేత్ ।
కేతౌ స్వాంశాద్ద్వితీయే  వా తృతీయే స్తబ్ధవాగ్  భవేత్ ॥౯౩॥
పాపదృష్టే విశేషేణ మానవో వక్తుమక్షమః ।
స్వాంశాల్లగ్నాత్  పదాద్వాఽపి ద్వితీయాష్టమభావయోః  ॥౯౪॥
కేమద్రుమః  పాపసామ్యే చన్ద్రదృష్టౌ  విశేషతః ।
అత్రాఽధ్యాయే  చ యేయోగాః సఫలాః కథితా మయా ॥౯౫॥
యోగకర్తృదశాయాన్తే జ్ఞేయాః  సర్వే ఫలప్రదాః  ।
ఏవం దశాప్రదాద్రాశైర్ద్వితీయాష్టమయోర్ద్విజ       ॥౯౬॥
గ్రహసామ్యే  చ విజ్ఞేయో యోగః కేమద్రుమోఽశుభః  ।
దశాప్రారమ్భసమయే  సలగ్నాన్ సాధయేద్ గ్రహాన్  ॥౯౭॥
జ్ఞేయస్తత్రాపి   యోగోఽయం పాపసామ్యేఽర్థరన్ధ్రయోః   ।
ఏవం తన్వాదిభావానాం సూర్యాదీనాం నభసదామ్ ॥౯౮॥
తత్తత్స్థిత్యనుసారేణ  ఫలం వాచ్యం విపశ్చితా ।
ఇతి సంక్షేపతః ప్రోక్తం   కారకాంశఫలం మయా ॥౯౯॥

అథయోగకారకాధ్యాయః ॥ ౩౪॥
కారకాంశవశాదేవం ఫలం ప్రోక్తం   మయా ద్విజ ।
అథ భావాధిపత్యేన గ్రహయోగఫలం  స్రృణు  ॥ ౧॥
కేన్ద్రాధిపతయః  సౌమ్యా నా దిశన్తి శుభం ఫలమ్ ।
క్రూరా  నైవాఽశుభం  కుర్యుః శుభదాశ్చ త్రికోణపాః  ॥౨॥

లగ్నం కేన్ద్రత్రికోణత్వాద్   విశేషేణ శుభప్రదమ్  ।
పఞ్చమం నవమం చైవ  విశేషధనముచ్యతే ॥ ౩॥
సప్తమం దశమం చైవ  విశేషసుఖముచ్యతే ।
త్రిషడాయాధిపాః  సర్వే గ్రహాః  పాపఫలాః స్మృతాః ॥ ౪॥
వ్యయద్వితీయరన్ధ్రేశాః  సాహచర్యాత్ ఫలప్రదాః  ।
స్థానాన్తరానురోధాత్తే  ప్రబలాశ్చోత్తరోత్తరమ్  ॥ ౫॥
తత్ర భాగ్యవ్యయేశత్వాద్రన్ధ్రేశో   న శుభప్రదః  ।
త్రిమదాయాధిపత్వేఽథో  కోణపత్వే తు సత్ఫలః ॥౬॥
ఉక్తేష్వేషు బలీయోగో నిర్బలస్య ప్రబాధకః  ।
న రన్ధ్రేశత్వదోషోఽత్ర  సూర్యాచన్ద్రమసోర్భవేత్  ॥ ౭॥
గురుశుక్రౌ శుభౌ ప్రోక్తౌ  చన్ద్రో  మధ్యమ ఉచ్యతే ।
ఉదాసీనో బుధః ఖ్యాతః పాపా రవ్యార్కిభూమిజాః ॥౮॥
పూర్ణేన్దుజ్ఞేజ్యశుక్రాశ్చ     ప్రబలా  ఉత్తరోత్తరమ్ ।
క్షీణేన్ద్వర్కార్కిభూపుత్రాః   ప్రబలాశ్చ  యథోత్తరమ్ ॥౯॥
కేన్ద్రాధిపత్యదోషోయః  శుభానాం కథితో హి సః ।
చన్ద్రజ్ఞగురుశుక్రాణాం    ప్రబలాశ్చోత్తరోత్తరమ్  ॥ ౧౦॥
కేన్ద్రకోణపతీ  స్యాతాం పరస్పరగృహోపగౌ ।
ఏకభే ద్వౌ స్థితౌ  వాపి హ్యేకభేఽన్యతరః స్థితః  ॥ ౧౧॥
పూర్ణదృష్ట్యేక్షితౌ   వాపి మిథోయోగకారౌ తదా ।
యోగేఽస్మిన్ జాయతే భూపో విఖ్యాతో వా జనో భవేత్ ॥ ౧౨॥
కోణేశత్వే యదైకస్య  కేన్ద్రేశత్వం  చ జాయతే ।
కేన్ద్రే  కోణే స్థితో  వాఽసౌ విశేషాద్యోగకారకః ॥ ౧౩॥
కేన్ద్రేశత్వేన  పాపానాంయా ప్రోక్తా  శుభకారితా ।
సా త్రికోణాధిపత్యేఽపి  న కేన్ద్రేశత్వమాత్రతః   ॥ ౧౪॥
కేన్ద్రకోణాధిపావేవ  పాపస్థానాధిపౌ  యదా ।
తయోః సమ్బన్ధమాత్రేణ   న యోగం లభతే నరః ॥ ౧౫॥
యద్భావేశయుతౌ వాపి యద్యద్భావసమాగతౌ ।

తత్తత్ఫలాని ప్రబలౌ  ప్రదిశేతాం  తమోప్రహౌ  ॥ ౧౬॥
యది కేన్ద్రే  త్రికోణే  వా నివసేతాం తమోగ్రహౌ  ।
నాథేనాత్యతరేణాఢ్యౌ దృష్టౌ వాయోగకారకౌ ॥ ౧౭॥
కస్మిల్లగ్నే  ప్రజాతస్య  కే గ్రహా యోగకారకాః ।
కే చాఽశుభప్రదాః  ఖేటాః కృపయా వదే మే మునే ॥ ౧౮॥
యథా పృష్టం  త్వయా విప్ర తథోదాహరణం బ్రువే  ।
రన్ధ్రేశత్వేఽపి  భూపుత్రో భవేచ్ఛూభసహాయవాన్ ॥ ౧౯॥
మన్దసౌమ్యసితాః  పాపాః శుభౌ గురుదివాకరౌ ।
న శుభంయోగమత్రేణ  ప్రభవేచ్ఛనిజీవయోః  ॥౨౦॥
పారతన్త్ర్యేణ  జీవస్య పాపకర్మాపి నిశ్చితమ్ ।
శుక్రః  సాక్షాన్నిహన్తా స్యాన్మారకత్వేన లక్షితః ॥౨౧॥
మన్దాదయోఽపి  హన్తారో భవేయుః పాపినో గ్రహాః  ।
మేషలగ్నోద్భవస్యైవం  ఫలం జ్ఞేయం  ద్విజోత్తమ ॥౨౨॥
జీవశుక్రేన్దవః   పాపాః శుభౌ శనిదివాకరౌ ।
రాజయోగకరః సౌరిర్బుధస్త్వల్పశుభప్రదః  ॥౨౩॥
జీవాదయో కుజశ్చాపి సన్తి మారకలక్షణాః ।
వృషలగ్నోద్భవస్యైవం  ఫలాన్యూహ్యాని సూరిభిః ॥౨౪॥
భౌమజీవారుణాః పాపాః ఏక ఏవ కవిః సుభః ।
శనైశ్చరణే  జీవస్య యోగో మేషభవో యథా ॥౨౫॥
శశీ ముఖనిహన్తాఽసౌ సాహచర్యాచ్చ పాకదః ।
ద్వన్ద్వలగ్నోద్భవస్యైవం   ఫలాన్యూహ్యాని పండితైః  ॥౨౬॥
భార్గవేన్దుసుతౌ   పాపౌభూసుతేజ్యేన్దవః  శుభాః ।
పూర్ణయోగకరః  సాక్షాన్మంగలో మంగలప్రదః  ॥౨౭॥
నిహన్తాఽర్కసుతోఽర్కస్తు సాహచర్యాత్ ఫలప్రదః  ।
కర్కలగ్నోద్భవస్యైవం  ఫలం ప్రోక్తం   మనీషిభిః ॥౨౮॥
సౌమ్యశుక్రార్కజాః  పాపాః కుజేజ్యార్కాః శుభావహాః ।
ప్రభవేద్యోగమాత్రేణ   న శుభం గురుశుక్రయోః  ॥౨౯॥

మారకస్తు శనిశ్చన్ద్రః  సాహచర్యాత్ ఫలప్రదః  ।
సింహలగ్నే ప్రజాతస్య  ఫలం జ్ఞేయం  విపశ్చితా ॥ ౩౦॥
కుజజీవేన్దవః  పాపాః బుధశుక్రౌ శుభావహౌ ।
భార్గవేన్దుసుతావేవ   భవేతాంయోగకారకౌ ॥ ౩౧॥
మారకోఽపి కవిః సూర్యః సాహచర్యఫలప్రదః  ।
కన్యాలగ్నోద్భవస్యైవం  ఫలాన్యూహ్యాని సూరిభిః ॥ ౩౨॥
జీవార్కభూసుతాః పాపాః శనైశ్చరబుధౌ  శుభౌ ।
భవేతాం రాజయోగస్య కారకౌ చన్ద్రతత్సుతౌ  ॥ ౩౩॥
కుజో నిహన్తి జీవాద్యాః పాపా మారకలక్షణాః ।
శుక్రః  సమః ఫలాన్యేవం విజ్ఞేయాని  తులోద్భవే ॥ ౩౪॥
సితజ్ఞశనయః  పాపాః శుభౌ గురునిశాకరౌ ।
సూర్యాచన్ద్రమసావేవ  భవేతాంయోగకారకౌ ॥ ౩౫॥
కుజః సమః సితాద్యాశ్చ పాపా మారకలక్షణాః ।
ఏవం ఫలం చ విజ్ఞేయం  వృశ్చికోదయజన్మనః ॥ ౩౬॥
ఏక ఏవ కవిః పాపః శుభౌ భౌమదివాకరౌ ।
యోగో భాస్కరసౌమ్యాభ్యాం నిహన్తా భాస్కరాత్మజః ॥ ౩౭॥
గురుః సమఫలః ఖ్యాతః శుక్రో మారకలక్షణః ।
ధనుర్లగ్నోద్భవస్యైవం   ఫలం జ్ఞేయం  విపశ్చితా ॥ ౩౮॥
కుజజీవేన్దవః  పాపాః శుభౌ భార్గవచన్ద్రజౌ   ।
మన్దః  స్వయం న హన్తా స్యాద్ హన్తి పాపాః కుజాదయః ॥ ౩౯॥
సూర్యః సమఫలః ప్రోక్తః   కవిరేకః సుయోగకృత్ ।
మృగలగ్నోద్భవస్యైవం  ఫలాన్యూహ్యాని సూరిభిః ॥ ౪౦॥
జీవచన్ద్రకుజాః  పాపాః శుక్రసూర్యాత్మజౌ  శుభౌ ।
రాజయోగకరో జ్ఞేజః  కవిరేవ బృహస్పతిః ॥ ౪౧॥
సూర్యో భౌమశ్చ హన్తారో బుధో మధ్యఫలః స్మృతః ।
కుమ్భలగ్నోద్ భవస్యైవం  ఫలాన్యూహ్యాని సూరిభిః ॥ ౪౨॥
మన్దశుక్రాంశుమత్సౌమ్యాః   పాపా భౌమవిధూ శుభౌ ।
మహీసుతగురూయోగకారకౌ చ మహీసుతః ॥ ౪౩॥

మారకోఽపి న హన్తాఽసౌ మన్దజ్ఞౌ  మారకౌ స్మృతౌ ।
మీనలగ్నోద్ భవస్యైవం  ఫలాని పరిచిన్తయేత్ ॥ ౪౪॥
ఏవం భావాధిపత్యేన జన్మలగ్నవశాదిహ ।
శుభత్వమశుభత్వ చ గ్రహాణాం  ప్రతిపాదితమ్  ॥ ౪౫॥
అత్యానపి పునర్యోగాన్ నాభసాదీన్ విచిన్త్య వై ।
దేహినా చ ఫలం వాచ్యం ప్రవక్ష్యామి  చ తానహమ్ ॥ ౪౬॥

అథ నాభసయోగాధ్యాయః ॥ ౩౫॥
అధునా నాభసాయోగాః కథ్యన్తే ద్విజసత్తమ ।
ద్వాత్రింశాత్  తత్ప్రభేదాస్తు శతఘ్నాష్టాదశోన్మితాః  ॥ ౧॥
ఆశ్రయాఖ్యాస్త్రయో  యోగాః దలసంజ్ఞం  ద్వయం తతః ।
ఆకృతిర్విశతిః సంఖ్యాః సప్తయోగాః ప్రకీర్తితాః   ॥౨॥
రజ్జుశ్చ  ముసలశ్చైవ  నలశ్చేత్యాశ్రయాస్త్రయః   ।
మాలాఖ్యః సర్పసంజ్ఞశ్చ  దలయోగౌ ప్రకీర్తితౌ   ॥ ౩॥
గదాఖ్యః శకటాఖ్యశ్చ స్రృఙ్గాటకవిహంగసౌ   ।
హలవజ్రయవాశ్చైవ   కమలం వాపియూపకౌ ॥ ౪॥
శరశక్తిదణ్డనౌకాకూటచ్ఛత్రధ్నూంషి    చ ।
అర్ధచన్ద్రస్తు   చక్రం  చ సముద్రశ్చేతి  వింశతిః ॥ ౫॥
సంఖ్యాఖ్యావల్లకీదామపాశకేదారశూలకాః  ।
యుగో గోలశ్చ సప్తైతే  యుక్తా దన్తమితా ద్విజ ॥౬॥
సర్వైశ్చరే  స్థితై  రజ్జుః  స్థిరస్థైర్ముసలః   స్మృతః ।
నలాఖ్యో ద్విస్వభావస్థైరాశ్రయాఖ్యా   ఇమే స్మృతాః ॥ ౭॥
కేన్ద్రత్రయగతైః    సౌమ్యైః  పాపైర్వా  దలసంజ్ఞకౌ  ।
క్రమాన్మాలాభుజంగాఖ్యౌ  శుభాశుభఫలప్రదౌ  ॥౮॥
ఆసన్నకేన్ద్రద్వయగైః   సర్వైర్యోగో  గదాహ్వయః ।
శకటం లగ్నజాయాస్థైః  ఖామ్బుగైర్విహగః  స్మృతః ॥౯॥

యోగః స్రృఙ్గాటకం   నామ లగ్నాత్మజతపఃస్థితైః   ।
అన్యస్థానాత్  త్రికోణస్థైః   సర్వైర్యోగో  హలాభిఘః ॥ ౧౦॥
లగ్నజాయాస్థితైః   సౌమ్యైః  పాపాఖ్యైః  ఖాఽమ్బుసంస్థితైః   ।
యోగో వజ్రాభిధః  ప్రోక్తః   వీపరీతస్థితైర్యవః   ॥ ౧౧॥
సర్వకేన్ద్రగతైః   సర్వైర్మిశ్రైః   కమలసంజ్ఞకః  ।
కేన్ద్రాదన్యత్రగైః    సర్వైర్యోగో  వాపీసమాహ్వయః ॥ ౧౨॥
యూపో లగ్నాచ్చతుర్భస్థైః  శరస్తుర్యాచ్చతుర్భగైః  ।
శక్తిర్మదాచ్చతుర్భస్థైర్దణ్డో    మధ్యాచ్చతుర్భగైః  ॥ ౧౩॥
లగ్నాత్ సప్తమగైనౌ  కా కూటస్తుర్యాచ్చ సప్తమైః  ।
ఛత్రాఖ్యః  సప్తమాదేవం చాపం మధ్యాద్ భసప్తగైః  ॥ ౧౪॥
లగ్నాదేకాన్తరస్థైశ్చ  షడ్భగైశ్చక్రముచ్యతే   ।
ధనాదేకాన్తరస్థైస్తు  సముద్రః  షడగృహాశ్రితై  ॥ ౧౫॥
ఏకరాశిస్థితైర్గోలో    యుగాఖ్యో ద్విభసంస్థితైః   ।
శూలస్తు త్రిభగైః   ప్రోక్తః   కేదారస్తు చతుర్భగైః  ॥ ౧౬॥
పఞ్చరాశిస్థతైః   పాశా దామాఖ్యః షడ్గృహాశ్రితైః    ।
వీన్>ఆ సప్తభగైః  సర్వైర్విహాయాన్యానుదీరితాన్  ॥ ౧౭॥
అటనప్రియాః  సురూపాః పరదేశస్వాస్థ్యభాగినో  మనుజాః ।
క్రూరాః  ఖలస్వభావా రజ్జుప్రభవాః   సదా కథితాః ॥ ౧౮॥
మానజ్ఞానధనాద్యైర్యుక్తా   భూపప్రియాః  ఖ్యాతాః ।
బహుపుత్రాః  స్థిరచిత్తా  ముసలసముత్థా భవన్తి నరాః ॥ ౧౯॥
న్యూనాతిరిక్తదేహా ధనసఞ్చయభాగినోఽతినిపుణాశ్చ ।
బన్ధుహితాశ్చ  సురూపా నలయోగే సమ్ప్రసూయన్తే ॥౨౦॥
నిత్యం సుఖప్రధానా  వాహనవస్త్రాన్నభోగసమ్పన్నా  ।
కాన్తా సుబహుస్త్రీకా  మాలాయాం సమ్ప్రసూతాః స్యుః ॥౨౧॥
వుషమాః క్రూరా  నిఃస్వా నిత్యం దుఃఖార్దితాః  సుదీనాశ్చ ।
పరభక్షపాననిరతాః సర్పప్రభవా  భవన్తి నరాః ॥౨౨॥
సతతోద్యుక్తార్థవశా  యజ్వానః శాస్త్రగేయకుశలాశ్చ  ।

ధనకనకరత్నసమ్పత్సంయుక్తా మానవా గదాయాం తు ॥౨౩॥
రోగార్తాః కునఖామూర్ఖాః  శకటానుజీవినో నిఃస్వా ।
మిత్రస్వజనవిహీనాః  శకటే జాతా భవన్తి నరాః ॥౨౪॥
భ్రమణరుచయోవికృష్టా  దూతాః సురతానుజీవనో ధృష్టాః  ।
కలహప్రియాశ్చ  నిత్యం విహగేయోగే సదా జాతాః ॥౨౫॥
ప్రియకలహాః  సమరసహాః సుఖినో నృపతేః శుభకలత్రాః  ।
ఆఢ్యా యువతిద్వేష్యాః స్రృఙ్గాటకసమ్భవా   మనుజాః ॥౨౬॥
బహ్వాశినో దరిద్రాః  కృషీవలా దుఃఖితాశ్చ సోద్వేగా ।
బన్ధుసుహృదిభః  త్యక్తాః ప్రేష్యాః  హలసంజ్ఞకే  సదా పురుషాః ॥౨౭॥
ఆద్యన్తవయఃసుఖినః శూరాః సుభగా నిరీహాశ్చః ।
భాగ్యవిహీనా వజ్రే జాతాః ఖలా విరుద్ధాశ్చ  ॥౨౮॥
వ్రతనియమమఙ్గలపరా   వయసో మధ్యే సుఖార్థపుత్రయుతా   ।
దాతారః స్థిరచిత్తా  యవయోగభవాః సదా పురుషాః ॥౨౯॥
విభవగుణాద్గ్ ।యాః పురుషాః స్థిరాయుషో  విపులకీర్తయ శుద్ధాః  ।
శుభశతకాః పృథ్వీశాః కమలభవాః మానవా నిత్యమ్ ॥ ౩౦॥
నిధికరణే నిపుణధియః స్థిరార్థసుఖసంయుతా   సుతయుతాశ్చ ।
నయనసుఖసమ్ప్రహృష్టా వాపీయోగేన రాజానః ॥ ౩౧॥
ఆత్మవిదిజ్యానిరతః స్త్రియా యుతః సత్త్వసమ్పన్నః ।
వ్రతనియమరతమనుస్యో యూపే జాతో విశిష్టశ్చ  ॥ ౩౨॥
ఇషుకారా బన్ధనపాః  మృగయాధనసేవితాశ్చ మంసాదా ।
హింస్రాః  కుశిల్పకారాః శరయోగే మానవాః ప్రసూయన్తే  ॥ ౩౩॥
ధనరహితవిఫలదుఃఖితనీచలసాశ్చిరాయుషః పురుషాః ।
సంగ్రామబుద్ధినిపుణాః   శక్త్యాం జాతాః స్థిరాః  శుభగాః ॥ ౩౪॥
హతపుత్రదారనిఃస్వాః  సర్వత్ర చ నిర్ధృంణాః  స్వజనబాహ్యాః ।
దుఃఖితనీచప్రేష్యా  దణ్డప్ర్భవా   భవన్తి నరాః ॥ ౩౫॥
సలిలోపజీవివిభవాః బహ్వాశాః ఖ్యాతకీర్తయో దుష్టాః  ।
కృపణా మలినా లుబ్ధా నౌసఞ్జాతాః  ఖలాః పురుషాః ॥ ౩౬॥

అనృతకథనబన్ధనపా  నిష్కిఞ్చనాః శఠాః క్రూరాః  ।
కూటసముత్థా నిత్యం భవన్తి గిరిదుర్గవాసినో  మనుజాః ॥ ౩౭॥
స్వజనాశ్రయో  దయావాన్నానానృపవల్లభః  ప్రకృష్టమతిః   ।
ప్రథమేఽన్త్యే  వయసి నరాః సుఖవాన్ దీర్ఘాయురాతపత్రీ  స్యాత్ ॥ ౩౮॥
ఆనృతికగుప్తపాలాశ్చోరాః కితవాశ్చ కాననే నిరతాః ।
కార్ముకయోగే జాతా భాగ్యవిహీనాః శుభా వయోమధ్యే ॥ ౩౯॥
సేనాపతయః సర్వీ కాన్తశరీరా నృపప్రియా  బలినః ।
మణికనకభూషణయుతా భవన్తియోగేఽర్ధచన్ద్రాఖ్యే   ॥ ౪౦॥
ప్రణతాఽఽశేషనరాధిపకిరీటరత్నప్రభాస్ఫురితపాదః   ।
భవతి నరేన్ద్రో  మనుజశ్చక్రే యో జాయతేయోగే ॥ ౪౧॥
బహురత్నధనసమృద్ధా భోగయుతా ధనజనప్రియాః  ససుతా ।
ఉదధిసముత్థాః  పురుషాః స్థిరవిభవాః  సాధుశీలాశ్చ ॥ ౪౨॥
ప్రియగీతనృత్యవాద్యా  నిపుణాః సుఖినశ్చ ధనవన్తః ।
నేతారో బహుభృత్యా వీణాయాం కీర్తితాః పురుషాః ॥ ౪౩॥
దామ్ని సుజనోపకారీ నయధనయుక్తో మహేశ్వరః ఖ్యాతః ।
బహుసుతరత్నసమృద్ధో ధీరో జాయేత విద్వాంశ్చ ॥ ౪౪॥
పాశే బన్ధనభాజః  కార్యే దక్షాః ప్రపఞ్చకారాశ్చ  ।
బహుభాషిణో విశీలా బహుభృత్యాః సమ్ప్రతానాశ్చ ॥ ౪౫॥
సుబహూనాముపయోజ్యాః కృషీవలాః సత్యవాదినః సుఖినః ।
కేదారే సమ్భూతాశ్చలస్వభావా ధనైర్యుక్తాః  ॥ ౪౬॥
తీక్ష్ణాలసధనహీనా  హింస్రాః  సుబహిష్కృతా మహాశూరాః ।
సంగ్రామే  లబ్ధయశా  శూలేయోగే భవన్తి నరాః ॥ ౪౭॥
పాఖణ్డవాదినో  వా ధనరహితా వా బహిష్కృతా లోకే ।
సుతమాతృధర్మరహితాయుగయోగే యే నరా జాతాః ॥ ౪౮॥
బలసంయుక్తా విధనా వద్యావిజ్ఞానవర్జితా   మలినా ।
నిత్యం దుఃఖితదీనా గోలేయోగే భవన్తి నరాః ॥ ౪౯॥
సర్వాస్వపి దశస్వేతే భవేయుః ఫలదాయినః ।
ప్రాణినామితి  విజ్ఞేయాః  ప్రవదన్తి  తవాగ్రజాః  ॥ ౫౦॥

అథ వివిధయోగాధ్యాయః ॥ ౩౬॥
లగ్నే శుభయుతేయోగః శుభః పాపయుతేఽశుభః ।
వ్యయస్వగైః  శుభైః  పాపైః  క్రమాద్యోగౌ  శుభాఽశుభౌ ॥ ౧॥
శుభయోగోద్భవో వాగ్మీ రూపశీలగుణవన్వితః ।
పాపయోగోద్భవః కామీ పాపకర్మా పరార్థయుక్  ॥౨॥
కేన్ద్రే  దేవగురౌ లగ్నాచ్చన్ద్రాద్వా  శుభదృగ్యుతే ।
నీచాస్తారిగృహైర్హీనే   యోగోఽయం గజకేసరీ ॥ ౩॥
గజకేసరీసఞ్జాతస్తేజస్వీ  ధనవాన్ భవేత్ ।
మేధావీ గుణసమ్పన్నో రాజప్రియకరో  నరః ॥ ౪॥
దశమేఽఙ్గాత్తథా   చన్ద్రాత్  కేవలైశ్చ  శుభైర్యుతే  ।
సయోగోఽమలకీత్ర్త్యాఖ్యః  కీర్తిరాచన్ద్రతారకీ   ॥ ౫॥
రాజపూజ్యే మహాభోగీ దాతా బన్ధుజనప్రియః   ।
పరోపకారీ ధర్మాత్మా గుణఢ్యోఽమలకీర్తిజః ॥౬॥
సప్తమే చాఽష్టమే  శుద్ధే శుభగ్రహయుతేఽథవా  ।
కేన్ద్రేషు  శుభయుక్తేషుయోగః పర్వతసంజ్ఞకః  ॥ ౭॥
భాగ్యవాన్ పర్వతోత్పన్నః వాగ్మీ దాతా చ శాస్త్రవిత్  ।
హాస్యప్రియో  యశస్వీ చ తేజస్వీ పురనాయకః ॥౮॥
సుఖేశేజ్యౌ మిథః కేన్ద్రగతౌ  బలిని లగ్నపే ।
కాహలో వా స్వభోచ్చస్థే సుఖేశే కర్మపాన్వితే ॥౯॥
ఓజస్వీ సాహసీ ధూర్తశ్చతురఙ్గబలాన్వితః  ।
యత్కిఞ్చిద్ గ్రామనాథశ్చ  కాహలే జాయతే నరః ॥ ౧౦॥
లగ్నేశే తుఙ్గగే  కేన్ద్రే  గురుదృష్టే తు చామరః ।
శుభద్వయే విలగ్నే వా నవమే దశమే మదే ॥ ౧౧॥
రాజా వా రాజపుజ్యో వా చిరజీవీ చ పణ్డితః  ।
వాగ్మీ సర్వకలావిద్ వా చామరే జాయతే జనః ॥ ౧౨॥
సవలే లగ్నపే పుత్రషష్ఠపౌ   కేన్ద్రగౌ  మిథః ।

శంఖో వా లగ్నకర్మేశౌ చరే బలిని భాగ్యపే ॥ ౧౩॥
ధనస్త్రీపుత్రసంయుక్తో   దయాలుః పుణ్యవాన్ సుధీః ।
పుణ్యకర్మా చిరఞ్జీవీ  శంఖయోగోద్భవో నరః ॥ ౧౪॥
సబలే భాగ్యపే భేరీ ఖగైః  స్వాన్త్యోదయాస్తగైః  ।
సబలే భాగ్యపే వాఽసౌ కేన్ద్రే  శుక్రేజ్యలగ్నపైః   ॥ ౧౫॥
ధనస్త్రీపుత్రసంయుక్తో   భూపః కీర్తిగుణాన్వితః  ।
ఆచారవాన్ సుఖీ భోగీ భేరీయోగే జనో భవేత్ ॥ ౧౬॥
సబలే లగ్నపే ఖేటాః కేన్ద్రే  కోణే స్వభోచ్చగాః ।
మృగఙ్గయోగో  జాతోఽత్ర భూపో వా తత్సమః సుఖీ ॥ ౧౭॥
కీమేశే కర్మగే తుఙ్గే కర్మేశే భాగ్యపాన్వితే ।
యోగః శ్రీనాథసంజ్ఞోఽత్ర   జాతః శుక్రసమో  నృపః ॥ ౧౮॥
కర్మేశే సుతగే కేన్ద్రే  బుధేఽర్కే సబలే స్వభే ।
చన్ద్రాత్  కోణే గురౌ జ్ఞే వా కుజే లాభే చ శారదః ॥ ౧౯॥
ధనస్త్రీపుత్రసంయుక్తః   సుఖీ విద్వాన్ నృపప్రియః  ।
తపస్వీ ధర్మసంయుక్తః శారదే జాయతే జనః ॥౨౦॥
ధర్మలగ్నగతే సౌమ్యే పఞ్చమే సదసద్యుతే ।
పాపే చ చతురస్రస్థే  యోగోఽయం మత్స్యసంజ్ఞకః  ॥౨౧॥
కాలజ్ఞః  కరుణామూర్తిర్గుణధీబలరూపవాన్  ।
యశోవిద్యాతపస్వీ చ మత్స్యయోగే హి జాయతే ॥౨౨॥
పుత్రారిమదగాః  సౌమ్యాః స్వభోచ్చసుహృదంశగాః ।
త్రిలాభోదయగాః  పాపాః కూర్మయోగః స్వభోచ్చగాః ॥౨౩॥
కూర్మయోగే జనో భూపో ధీరో ధర్మగుణాన్వితః ।
కీర్తిమానుపకారీ  చ సుఖీ మానవనాయకః ॥౨౪॥
భాగ్యేశే ధనభావాస్థే ధనేశే భాగ్యభావగే ।
లగ్నేశే కేన్ద్రకోణస్థే  ఖడ్గయోగః  స కథ్యతే ॥౨౫॥
ఖడ్గయోగే  సముత్పన్నో ధనభాగ్యసుఖాన్వితః ।
శాస్త్రజ్ఞో  బుద్ధివీర్యాఢ్యః  కృతజ్ఞః  కుశలో నరః ॥౨౬॥

కేన్ద్రే  మూలత్రికోణస్తే  భాగ్యేశే వా స్వభోచ్చగే ।
లగ్నాధిపే బలాఢ్యే చ లక్ష్మీయోగః ప్రకీర్త్యతే   ॥౨౭॥
సురూపో గుణవాన్ భూపో బహుపుత్రధనాన్వితః  ।
యశస్వీ ధర్మసమ్పన్నో లక్ష్మీయోగే జనో భవేత్ ॥౨౮॥
లగ్నే స్థిరే  భృగౌ కేన్ద్రే  చన్ద్రకోణే  శభాన్వితే ।
మానస్థానగతే  సౌరేయోగోఽయం కుసుమాభిధః ॥౨౯॥
భూపో వాభూపతుల్యో వా దతా భోగీ సుఖీ జనః ।
కులముఖ్యో గుణీ విద్వాన్ జాయతే కుసుమాహ్వయే ॥ ౩౦॥
ద్వితీయే పఞ్చమే జీవే బుధశుక్రయుతేక్షితే  ।
క్షత్రే తయోర్వా సమ్ప్రప్తేయోగః స చ కలానిధిః ॥ ౩౧॥
కలానిధిసముత్పన్నో గుణవాన్ భూపవన్దితః  ।
రోగహీనః సుఖీ జాతో ధనవిద్యాసమన్వితః ॥ ౩౨॥
లగ్నేశతద్గతర్క్షేశతద్గతర్క్షేశతదంశపాః     ।
కేన్ద్రే  కోణే స్వతుఙ్గే వాయోగః కల్పద్రుమో  మతః ॥ ౩౩॥
సర్వైశ్వర్యయుతో భూపో ధర్మాత్మా బలసంయుతః ।
యుద్ధప్రియో   దయాలుశ్చ పారిజాతే నరో భవేత్ ॥ ౩౪॥
స్వాన్త్యాష్టస్థైర్ద్వితీయేశాద్    హరియోగః శుభగ్రహైః   ।
కామేశాద్ బన్ధుధర్మాష్టస్థితైః     సౌమ్యైర్హరాభిధః   ॥ ౩౫॥
లగ్నేశాద్ బన్ధుకర్మాయస్థితైర్బ్రహ్మాహ్వయః    స్మృతః ।
ఏషు జాతః సుఖీ విద్వాన్ ధనపుత్రాదిసంయుతః  ॥ ౩౬॥
లగ్నాన్మదాష్టగైః   సౌమ్యైః  పాపదృగ్యోగవర్జితైః   ।
యోగో లగ్నాధియోగోఽస్మిన్ మహాత్మా శాస్త్రవిత్  సుఖీ ॥ ౩౭॥
లగ్నపే పారిజాతస్థే సుఖీ వర్గోత్తమే   హ్యరుక్ ।
గోపురే ధనధాన్యాఢ్యా భూపః సింహాసనే స్థితే  ॥ ౩౮॥
విద్వాన్ పారావతే శ్రీమాన్  దేవలోకే సవాహనః ।
ఐరావతస్థితే  జాతో విఖ్యాతో భూపవన్దితః  ॥ ౩౯॥

అథ చన్ద్రయోగాధ్యాయః  ॥ ౩౭॥
సహస్రరశ్మితచన్ద్రే   కణ్టకాదిగతే  క్రమాత్  ।
ధనధీనైపుణాదీని  న్యూనమధ్యోత్తమాని హి ॥ ౧॥
స్వాంశే వా స్వాధిమిత్రాంశే  స్థితశ్చ  దివసే శశీ ।
గురుణా దృశ్యతే తత్ర జాతో ధనసుఖాన్వితః ॥౨॥
స్వాంశే వా స్వాధిమిత్రాంశే  స్థితశ్చ  శశభృన్నిశి ।
శుక్రేణ  దృశ్యతే తత్ర జాతో ధనసుఖాన్వితః ॥ ౩॥
ఏతద్విపర్యయస్థే చ శుక్రేజ్యానవలోకితే  ।
జాయతేఽల్పధనో బాలోయోగేఽస్మిన్నిర్ధనోఽథవా  ॥ ౪॥
చన్ద్రాద్రన్ధ్రారికామస్థై    సౌమ్యైః  స్యాధియోగకః ।
తత్ర రాజా చ మన్త్రీ చ సేనాధీశశ్చ బలక్రమాత్  ॥ ౫॥
చన్ద్రాద్  వృద్ధిగతైః   సర్వైః  శుభైర్జాతో   మహాధనీ ।
ద్వాభ్యాం మధ్యధనో జాత ఏకేనాఽల్పధనో భవేత్ ॥౬॥
చన్ద్రాత్  స్వాన్త్యోభయస్థే హి గ్రహే  సూర్యం బినా క్రమాత్  ।
సునఫాఖ్తోఽనఫాఖ్యశ్చ యోగో దురధరాహ్వయః ॥ ౭॥
రాజా వా రాజతుల్యో వా ధీధనఖ్యాతిమాఞ్జనః  ।
స్వభుజార్జితవిత్తశ్చ  సునఫాయోగసమ్భవః ॥౮॥
భూపోఽగదశరీరశ్చ శీలవాన్ ఖ్యాతకీర్తిమాన్ ।
సురూపశ్చాఽనఫాజాతో సుఖైః  సర్వైః  సమన్వితః ॥౯॥
ఉత్పన్నసుఖభుగ్ దాతా ధనవాహనసంయుతః ।
సద్భృత్యో జాయతే నూనం జనో దురధరాభవః ॥ ౧౦॥
చన్ద్రాదాద్యధనాఽన్త్యస్థో  వినా భానుం న చేద్గ్రహః  ।
కశ్చిత్ స్యాద్వా వినా చన్ద్రం  లగ్నాత్ కేన్ద్రగతోఽథ  వా ॥ ౧౧॥
యోగః కేమద్రుమో  నామ తత్ర జాతోఽతిగర్హితః  ।
బుద్ధివిద్యావిహీనశ్చ  దరిద్రాపత్తిసంయుతః  ॥ ౧౨॥
అన్యయోగఫలం హన్తి చన్ద్రయోగో  విశేషతః ।

స్వఫలం ప్రదదాతీతి  బుధో యత్నాద్ విచిన్తయేత్ ॥ ౧౩॥

అథ రవియోగాధ్యాయః ॥ ౩౮॥
సూర్యాత్ స్వన్త్యోభయస్థైశ్చ  వినా చన్ద్రం  కుజాదిభిః ।
వేశివోశిసమాఖ్యౌ చ తథోభయచరః క్రమాత్  ॥ ౧॥
సమదృక్ సత్యవాఙ్ మర్త్యో దీర్ఘకాయోఽలసస్తథా  ।
సుఖభాగల్పవిత్తోఽపి వేశియోగసముద్భవః ॥౨॥
వోశౌ చ నిపుణో దాతా యశోవిద్యాబలావన్తిః ।
తథోభయచరే జాతోభూపో వా తత్సమః సుఖీ ॥ ౩॥
శుభగ్రహభవే యోగే ఫలమేవం విచిన్తయేత్ ।
పాపగ్రహసముత్పన్నే యోగే తు ఫలమన్యథా ॥ ౪॥

అథ రాజయోగాధ్యాయః ॥ ౩౯॥
అథాఽతః సమ్ప్రవక్ష్యామి రాయయోగాన్ ద్విజోత్తమ ।
యేషాం విజ్ఞానమాత్రేణ   రాజపూజ్యో జనో భవేత్ ॥ ౧॥
యేయోగాః శమ్భునా ప్రోక్తాః  పురా శైలసుతాగ్రతః   ।
తేషాం సారమహం వక్ష్యే తవాగ్రే ద్విజనన్దన  ॥౨॥
చిన్తయేత్ కారకాంశే వా జనుర్లగ్నేఽథ  వా ద్విజ ।
రాజయోగకరౌ ద్వౌ ద్వౌ స్ఫుటౌ ఖేటౌ ప్రయత్నతః  ॥ ౩॥
ఆత్మకారకపుత్రాభ్యాం  యోగమేకం ప్రకల్పయేత్  ।
తనుపఞ్చమనాథాభ్యాం తథైవ  ద్విజసత్తమ ॥ ౪॥
లగ్నపుత్రేశయోరాత్మపుత్రకారకయోర్ద్వయోః    ।
సమ్బన్ధాత్  పూర్ణమర్ధం   వా పాదం వీర్యానుసారతః ॥ ౫॥
లగ్నేశే పఞ్చమే భావే పఞ్చమేశే చ లగ్నే ।
పుత్రాత్మకారకౌ  విప్ర లగ్నే చ పఞ్చమే స్థిత  ॥౬॥
స్వోచ్చే స్వంశే స్వభే వాఽపి శుభగ్రహనిరీక్షితో  ।
మహారాజాఖ్యయోగోఽత్ర జాతః ఖ్యాతః సుఖాన్వితః ॥ ౭॥

భాగ్యేశః కారకో లగ్నే పఞ్చమే సప్తమేఽపి వా ।
రాజయోగప్రదాతారౌ  శుభఖేటయుతేక్షితౌ ॥౮॥
లగ్నేశాత్ కారకాచ్చాపి ధనే తుర్యే చ పఞ్చమే ।
శుభఖేటయుతే భావే జాతో రాజా భవేద్ ధ్రువమ్  ॥౯॥
తృతీయే షష్ఠభే  తాభ్యాం పాపగ్రహయుతేక్షితే  ।
జాతో రాజా భవేదేవం మిశ్రే మిశ్రఫలం  వదేత్ ॥ ౧౦॥
స్వాంశే వా పఞ్చమే శుక్రే జీవేన్దుయుతవీక్షితే  ।
లగ్నే లగ్నపదే వాఽపి రాజవర్గో భవేన్నరః ॥ ౧౧॥
జన్మాఙ్గే కాలహోరాఙ్గే కాలఙ్గే యేన కేనచిత్ ।
ఏకగ్రహేణ  సన్దృష్టే  త్రితయే  రాజభాగ్ జనః ॥ ౧౨॥
లగ్నషడ్వర్గకే  చైవమేకఖేటయుతేక్షితే  ।
రాజయోగో భవత్యేవ నిర్విశంక ద్విజోత్తమ ॥ ౧౩॥
పూర్ణదృష్టే  పూర్నయోగమర్ధదృష్టేఽర్ధమేవ    చ ।
పాదదృష్టే పాదయోగమితి జ్ఞేయం  క్రమాత్  ఫలమ్ ॥ ౧౪॥
లగ్నత్రయే  స్వభోచ్చస్థే ఖేటే రాజా భవేద్ ధ్రువమ్  ।
యద్వా లగ్నే దృకాణేంఽశే స్వోచ్చఖేటయుతే ద్విజ ॥ ౧౫॥
పదే శుభ సచంద్రే చ ధనే దేవగురౌ తథా ।
స్వోచ్చస్థఖేటసన్దృష్టే   రాజయోగో న సంశయః ॥ ౧౬॥
శుభే లగ్నే శుభే త్వర్థే తృతీయే పాపఖేచరే ।
చతుర్థే చ శుభే ప్రాప్తే   రాజా వా తత్సమోఽపి వా ॥ ౧౭॥
స్వోచ్చస్థో హరిణాంకో వా జీవో వా శుక్ర ఏవ వా ।
బుధో వా ధనభావస్థః  శ్రియం  దిశతి దేహినః ॥ ౧౮॥
షష్ఠేఽష్టమే   తృతీయే వా స్వస్వనీచగతా గ్రహాః  ।
లగ్నం పశ్యేత్ స్వభోచ్చస్థో లగ్నపో రాజ్యయోగదః ॥ ౧౯॥
షష్ఠాఽష్టమవ్యయాధీశా   నీచస్థా రిపుభేఽస్థగాః  ।
స్వోచ్చస్వభగలగ్నేశో లగ్నం పశ్యంశ్చ రాజ్యదః ॥౨౦॥
స్వోచ్చస్వభస్థరాజ్యేశో  లగ్నం పశ్యంశ్చ రాజ్యదః ।

శుభాః కేన్ద్రస్థితా   వాఽపి రాజ్యదః నాఽత్ర సంశయః ॥౨౧॥
శుభరాశౌ శుభాంశే చ కారకో ధనవాన్ భవేత్ ।
తదంశకేన్ద్రేషు  శుభే నూనం రాజా ప్రజాయతే  ॥౨౨॥
లగ్నారూఢం దారపదం మిథః కేన్ద్ర  స్థితం  యది ।
త్రిలాభే  వా త్రికోణే  వా తదా రాజా న సంశయః ॥౨౩॥
భావహోరాఘటీసంజ్ఞలగ్నాని  చ ప్రపశ్యతి  ।
స్వోచ్చగ్ర్హో రాజయోగో లగ్నద్వయమథాపి వా ॥౨౪॥
రాశేర్ద్రేష్కాణతోంఽశాచ్చ  రాశేరంశాదథాపి వా ।
యద్వా రాశిదృకాణాభ్యాం లగ్నద్రష్టా  తుయోగదః ॥౨౫॥
పదే స్వోచ్చఖగాక్రాన్తే   చన్ద్రాక్రాన్తే    విశేషతః ।
క్రాన్తే   చ గురుశుక్రాభ్యాం  కేనాప్యుచ్చగ్రహేణ  వా ॥౨౬॥
దుష్టార్గలగ్రహాభావే    రాజయోగో న సంశయః ।
శుభారూఢే తత్ర చన్ద్రే  ధనే దేవగురౌ తథా ॥౨౭॥
దుఃస్థానేశోఽపి  నీచస్థో యది లగ్నం ప్రపశ్యతి  ।
తదాఽపి రాజయోగః స్యాదితి జ్ఞేయం  ద్విజోత్తమ ॥౨౮॥
చతుర్థదశమార్థాయపతిదృష్టే   విలగ్నభే ।
పదాల్లాభే  తు శుక్రేణ  దృష్టేఽప్యారూఢభే  శుభే ॥౨౯॥
రాజా వా తత్సమో వాపి జాతకో జాయతే ధ్రువమ్  ।
ష।ష్ఠాష్టమగతే   నీచే లగ్నం పశ్యతి వా తథా ॥ ౩౦॥
తృతీయలాభగే నీచే లగ్నం పశ్యతి వా తథా ।
లగ్నాంశకేన్ద్రేషు  శుభే నిగ్రహానుగ్రహక్షమః   ॥ ౩౧॥
అథాఽహం సమ్ప్రవక్ష్యామి రాజయోగాదికం పరమ్ ।
గ్రహాణాం  స్థానభేదేన  దృష్టియోగవశాత్  ఫలమ్ ॥ ౩౨॥
తపఃస్థానాధిపో  మన్త్రీ మన్త్రాధీశో  విశేషతః ।
ఉభావన్యోన్యసందృష్టౌ జాతశ్చేదిహ రాజ్యభాక్ ॥ ౩౩॥
యత్ర కుత్రాపి  సంయుక్తౌ తౌ వాపి సమసప్తమౌ ।
రాజవంశభవో బాలో రాజా భవతి నిశ్చితమ్ ॥ ౩౪॥

వాహనేశస్తథా మానే మానేశో వాహనే స్థితః  ।
బుద్ధధర్మాధిపాభ్యాం  తు దృష్టశ్చేదిహ  రాజ్యభాక్ ॥ ౩౫॥
సుతకర్మసుహృల్లగ్ననాథా  ధర్మపసంయుతాః ।
యస్య జన్మని భూపోఽసౌ కీర్త్యా ఖ్యాతో దిగన్తరే ॥ ౩౬॥
సుఖకర్మాదిపౌ వాపి మన్త్రినాథేన  సంయుతౌ ।
ధర్మనాథేన వాయుక్తౌ జాతశ్చేదిహ రాజ్యభాక్ ॥ ౩౭॥
సుతేశే ధర్మనాథేన యుతే లగ్నేశ్వరేణ వా ।
లగ్నే సుఖేఽథవా మానే స్థితే  జాతో నృపో భవేత్ ॥ ౩౮॥
ధర్మస్థానే  స్థితే  జీవే స్వగృహే భృగుసంయుతే ।
పంచమాధిపయుక్తే వా జాతశ్చేదిహ రాజభాక్ ॥ ౩౯॥
దినార్ధాచ్చ  నిశార్ధాచ్చ  పరం సార్ధద్వినాడికా  ।
శుభా వేలా తదుత్పన్నో రాజా స్యాత్తత్సమోఽపి వా ॥ ౪౦॥
చన్ద్రః  కవిం కవిశ్చన్ద్రమన్యోఽన్యం  త్రిభవస్థితః   ।
మిథః పశ్యతి వా క్వాపి రాజయోగ ఉదాహృతః ॥ ౪౧॥
చన్ద్రే  వర్గోత్తమాంశస్థే   సబలే చతురాదిభిః ।
గ్రహైర్దృష్టే    చ యో జాతః స రాజా భవతి ధ్రువమ్  ॥ ౪౨॥
ఉత్తమాంశగతే లగ్నే చన్ద్రాన్యైశ్చతురాదిభిః   ।
గ్రహైర్దృష్టేఽపి    యో జాతః సోఽపి భూమిపతిర్భవేత్ ॥ ౪౩॥
త్ర్యల్పైరుచ్చస్థితైః     ఖేటే రాజా రాజకులోద్భవః ।
అన్యవంశభవస్తత్ర రాజతుల్యో ధనైర్యుతః  ॥ ౪౪॥
చతుర్భిః పఞ్చభిర్వాఽపి ఖేటైః  స్వోచ్చత్రికోణగైః   ।
హీనవంశభవశ్చాపి రాజా భవతి నిశ్చితః ॥ ౪౫॥
షడ్భిరుచ్చగతైః  ఖేటైశ్చక్రవర్తిత్వమాప్నుయాత్    ।
ఏవం బహువిధా రాజయోగా జ్ఞేయా  ద్విజోత్తమ ॥ ౪౬॥
ఏకో గురుర్భృగుర్వాపి బుధో వా స్వోచ్చసంస్థితః  ।
శుభగ్రహయుతే  కేన్ద్రే  రాజా వా తత్సమో భవేత్ ॥ ౪౭॥
కేన్ద్రేస్థితైః    శుభైః  సర్వైః  పాపైశ్చ  త్రిషడాయగైః   ।

హీనవంశోఽపియో జాతః స రాజా భవతి ధ్రువమ్  ॥ ౪౮॥

అథ రాజసమ్బన్ధయోగాధ్యాయః  ॥ ౪౦॥
రాజ్యనాథే జనుర్లగ్నాదమాత్యేశయుతేక్షితే  ।
అమాత్యకారకేణాపి ప్రధానత్వం  నృపాలయే ॥ ౧॥
లాభేశవీక్షితే లాభే పాపదృగ్యోగవర్జితే  ।
రాజ్యభావే తదా విప్ర ప్రధానత్వం  నృపాలయే ॥౨॥
అమాత్యకారకేణాపి కారకేన్ద్రేణ  సంయుతే ।
తీవ్రబుద్ధియుతో   బాలో రాజమన్త్రీ భవేద్ ధ్రువమ్  ॥ ౩॥
అమాత్యకారకే విప్ర సబలే శుభసంయుతే ।
స్వక్షేత్రేస్వోచ్చగే  వాపి రాజమన్త్రీ భవేద్ ధ్రువమ్  ॥ ౪॥
అమాత్యకారకే లగ్నే పఞ్చమే నవమేఽపి వా ।
రాజమన్త్రీ భవేద్ బాలో విఖ్యాతో నాఽత్రసంశయః  ॥ ౫॥
ఆత్మకారకతః కేన్ద్రే  కోణే వాఽమాత్యకారకే ।
తదా రాజకృపాయుక్తో జాతో రాజాశ్రితః  సుఖీ ॥౬॥
కారకాచ్చ తథారూఢాత్ లగ్నాచ్చ ద్విజసత్తమ ।
తృతీయే షష్ఠభే  పాపైః  సేనాధీశః ప్రజాయతే  ॥ ౭॥
కారకే కేన్ద్రే  కోణేషు స్వతుఙ్గే వా స్వభే స్థితే  ।
భాగ్యపేన యుతే దృష్టే రాజమన్త్రీ భవేద్ ధ్రువమ్  ॥౮॥
కారకే జన్మరాశీశే లగ్నగే శుభసంయుతే ।
మన్త్రిత్వే  ముఖ్యయోగోఽయం వార్ధకేనాఽత్ర  సంశయః ॥౯॥
కారకే శుభసంయుక్తే పఞ్చమే సప్తమేఽపి వా ।
దశమే నవమే వాఽపి ధనం రాజాశ్రయాద్  భవేత్ ॥ ౧౦॥
భాగ్యభావపదే లగ్నే కారకే నవమేఽపి వా ।
రాజసమ్బన్ధయోగోఽయం  నిర్విశంకం ద్విజోత్తమ ॥ ౧౧॥
లాభేశే లాభభావస్థే పాపదృష్టివివర్జితే   ।
కారకే శుభసంయుక్తే లాభస్తస్య నృపాలయాత్ ॥ ౧౨॥

లగ్నేశే రాజ్యభావస్థే రాజ్యేశే లగ్నసంస్థితే  ।
ప్రబలో  రాజసమ్బన్ధయోగోఽయం  పరికీర్తితః ॥ ౧౩॥
కారకాత్ తుర్యంభావస్థౌ సితేన్దూ ద్విజసత్తమ ।
యస్య జన్మని జాతోఽయం రాజచిహ్నేన సంయుతః ॥ ౧౪॥
లగ్నేశే కారకే వాఽపి పఞ్చమేశేన సంయుతే ।
కేన్ద్రే  కోణే స్థితే  తస్మిన్ రాజమిత్రం  భవేన్నరః ॥ ౧౫॥

